
han cikiki
pu tapka ta
han cikiki
terkeas terkeas
han cikiki
pu or céahn.
han cikiki
sine amampus
han cikiki
cipuycare.
han cikiki
sakehe ci kar.
han cikiki
kamuy e rusuy pe
han cikiki
[u]séne kusu
han cikiki
tuto reto
han cikiki
siran ki kor
han cikiki
sakehe pirka.
han cikiki
kamuy opitta
han cikiki

aske cdyna.

han cikiki
kamuy utarpa

han cikiki
uwesopki na.

han cikiki
kamuy opitta

han cikiki

[u]lwekarpan na.

han cikiki
tane anakne
han cikiki
iku noski or
han cikiki
cépare kor
han cikiki
eyami okkaypo
han cikiki
tapkar tapkar
han cikiki
ki rok ayne
han cikiki
soyne akusu
han cikiki
sine nisewpo
han cikiki

ekupa kane

han cikiki
tapkar tapkar
han cikiki
ki rok ayne
han cikiki
sansintoko
han cikiki
oro omare
han cikiki
kamuy opitta
han cikiki
ewminare.
han cikiki
tap ki akus

han cikiki

paskur okkaypo

han cikiki
tapkar tapkar
han cikiki
ki rok ayne
han cikiki
soyne akusu
han cikiki
poro si taktak
han cikiki

ekupa kane

han cikiki
tapkar tapkar

han cikiki
ki rok ayne

han cikiki
sansintoko oro omare

han cikiki
ki akusu

han cikiki
kamuy opitta

han cikiki
iruska ki wa

han cikiki
weysakayo

han cikiki
céosmare.

han cikiki
ki ruwene kusu,
tane oka utar,
iteki paskur sinot ki no,
iku osirepa pakno,
ukoramuriten yak

pirka! sekor

cikappo kamuy hawean.

